
ALLA JOHLOM CIVILTA TAL-IMHABBA

Ghaliex kien mehtieg li I-Iben ta’ Alla jsir bniedem u jghaddi minn tant tbatija, sahansitra jigi
msallab? Alla ghandu holma ghalina 1-bnedmin. Ahna nezistu frott l-imhabba tieghu. Hu
mhux biss halagna, imma ried li bejnu u bejna jkun hemm relazzjoni specjali: hu jkun Alla
taghna u ahna nkunu I-poplu tieghu. Imma mhux minnu li Alla jista’ kollox. Ghax biex il-
holma tieghu ssir realta, huwa mehtieg li int u jiena nac¢cettaw il-proposta tieghu. Fil-fatt, il-
bniedem jaghti dahru lil Alla.

Fid-dawl tar-rakkont mehud mill-ktieb tal-Ezodu (32:7-14), ma nizbaljawx jekk nghidu li
Alla, b’qalb magsuma u bid-dmugh f’ghajnejh, jilmenta ma’ Mose u jghidlu: “Jien hadt
grazzja ma’ dan il-poplu; tant habbejtu li tgharrastu. Imma dan il-poplu thassar. Hu warrab
mit-trig li jiena wrejtu. Ta wicc lil haddiehor. Qalbu tbeghdet minni. Dan hu poplu li jien
glajtu mill-jasar tal-Egittu. Qtajtlu I-ktajjen li kienu jassruh biex issa kiseb il-helsien. Imma
issa fid-dezert, waqt li jien sejjahtlek biex nissigilla din ir-rabta tieghi ma’ dan il-poplu, hu
bidilni. Ma kellhomx is-sabar jistennewk tinzel minn fuq il-muntanja u bdew jaduraw allat
ohra”.

Qalbu tant intghafset li b’ton iebes Alla jasal biex jghid li ma jridx jaf aktar b’min hu infidil
lejh. L-Iskrittura tuza kliem qawwi hafna biex tesprimi d-diga u d-deluzjoni ta’ Alla: “Hallini
nixghel il-korla tieghi ghalihom u neqgridhom” (32:9). Nistqarr li nithawwad meta naqra
kliem bhal dan, ghax ma nifhimx kif Alla kapaci jinkorla ghalina. Imma hekk hu: Alla
inkorla ghax habb il-bniedem u sab li din l-imhabba mhix rec¢iprokata. Hu habb lill-poplu u
dan il-poplu nesa kif ihobb jew ma riedx ihobb.

Mose jersaq quddiem Alla f’dan l-istat ta’ deluzjoni u bil-hniena jitolbu jberred il-korla
tieghu. F’certu sens Mose jipprova “jinnegozja” ma’ Alla billi jfakkru kemm matul il-medda
taz-zmien hu kien investa f’dan il-poplu. Fil-fatt, isemmilu li lil Abraham, lil Izakk u lil Izrael
kien halfilhom li kien ser ikattrilhom in-nisel taghhom bhall-kwiekeb tas-sema. Mosé
jissuggerixxi lil Alla biex ma jwaqqax ghac-cajt lill-poplu tieghu u aktar minn hekk lilu
nnifsu — ghax jekk jitlaghom fid-dezert, 1-Egizzjani jiddiehku bihom!

Araw kemm hu gqawwi t-talb! Mose jmiss il-qalb ta’ Alla tant li “I1-Mulej nidem mill-hsara li
qal 1i kien ser jaghmel lill-poplu tieghu”. Mhux cajt li l-awtur sagru jghid li Alla nidem.
Normalment huwa I-bniedem u mhux Alla li jindem! Imma quddiem il-karba ta’ Mose, Alla
mgangal mill-hniena jindem ghax sahan ghal dawk li jhobb.

Dan ifakkarna f’dik il-grajja meta Gesu beka fuq il-belt ta’ Gerusalemm — meta hu pprova
jigbor lil dik il-generazzjoni bhalma I-qroqqga tigbor il-flieles taghha, imma ma tawx kas
tieghu. Gest beka ghax kellu holma sabiha ghal dak il-gens, imma holmtu sfat duhhan.

Alla ghandu holma dwarna wkoll. Imma tghid illum jien ged inwettaq il-holma li Alla
ghandu ghalija... ghall-familja tieghi? Alla kuntent bija, jew gieghed niddeludih bit-twegibiet
tieghi? Jien kapaci naghtih lura dik 1-imhabba li biha jhobbni hu?



Wahidna ma ahniex kapaci naghmlu dan. Kien ghalhekk li Gesti sar bniedem, bata u miet fuq
is-salib: biex jurina kif ghandha tkun l-imhabba — kif ghandna nhobbu lill-Missier. Gest
huwa r-Redentur taghna ghaliex helisna minn dnubietna; imma d-dnub huwa dejjem nuqqgs
ta’ mhabba jew meta nhobbu hazin — meta ahna nhobbu b’mod zbaljat, meta nhobbu dak li
ma jisthogqlux l-imhabba taghna. Il-bniedem jidneb meta ma jhobbx lil Alla, Hallieq u
Feddej tieghu, u lill-proxxmu tieghu. Issa Gesli Redentur jurina kif ghandha tkun l-imhabba
taghna lejn Alla. Gesu tant ihobb lill-Missier li jaghti lilu nnifsu kollu kemm hu ghalih —
f’idejk jien nerhi ruhi.

Ghalhekk 1-Iben ta’ Alla sar bniedem u ghadda mill-passjoni, il-mewt u d-difna: biex lilna
jghinna nidhlu f’relazzjoni ta’ mhabba mal-Missier — min tassew ihobb lil Alla, ihobb lill-
proxxmu tieghu. Din hija 1-holma ta’ Alla: li nistinkaw biex ikollna ¢ivilta tal-imhabba. Gesu
Redentur jieqaf maghna biex naghtu sehemna halli din il-holma ta’ Alla titwettag. Ma
naqtghux qalbna!



